Ա Մ Փ Ո Փ Ա Թ Ե Ր Թ

«Լիազորված տնտեսական օպերատորի կարգավիճակ ստանալու նպատակով արտաքին տնտեսական գործունեություն իրականաց​նողի կողմից վերադաս մաքսային մարմին ներկայաց​վող ինքնագնա​հատ​ման թերթիկի ձևը և լրացման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ  

	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ էկոնոմիկայի նախարարություն
30.09.2014

01/14.2.1/5952-14
	1. Նախագծով ներկայացված կարգի 13-րդ կետում առաջարկվել է պարզաբանել, թե որ դեպքում է թերի համարվում ԱՏԳ իրականացնողի կողմից ներկայացված տեղեկատվությունը, ինչպես նաև հստակեցնել վերադաս մաքսային մարմնի կողմից նշված թերի  տեղեկատվության հիման վրա իրականացվող ստուգման պահանջը, ընթացակարգը և նպատակները: Առաջարկվում է, տեղեկատվության թերի լինելու պարագայում այն վերադարձնել ԱՏԳ իրականացնողին` ուղղումներ կատարելու համար:
2. Առաջարկվել է պարզեցնել Նախագծի հավելված 2-ով ներկայացված` Լիազորված տնտեսական օպերատորի կարգավիճակ ստանալու նպատակով արտաքին տնտեսական գործունեություն իրականացնողի կողմից վերադաս մաքսային մարմին ներկայացվող ինքնագնահատման թերթիկում  նշված հարցերը, մասնավորապես` ապրանքների շարժի գրանցման, ներքին հսկողության և պահեստային մնացորդների ստուգման ընթացակարգեր, թողնելով բացառապես այն հարցերը, որոնց պատասխանները թույլ կտան  վերադաս մաքսային մարմնին որոշելու  ԱՏԳ իրականացնողի համապատասխանությունը ՀՀ մաքսային օրենսգրքի հոդված 733-ով նախատեսված չափանիշներին:
3. Նախագծով ներկայացված կարգի 6-րդ, 7-րդ և 8-րդ կետերից առաջարկվել է հանել և կնքված բառերը, հաշվի առնելով այն հանգամանքը, որ վերջին տարիներին բիզնես սկսելու գործընթացի պարզեցման և բարելավման նպատակով, թվով 60 օրենքներում և ՀՀ կառավարության 84 որոշումներում վերացվել է տնտեսվարողների կողմից ներկայացվող փաստաթղթերի կնքված լինելու պահանջը:
	Չի ընդունվել:

Ընդունվել է:
Ընդունվել է 

	ԱՏԳ իրականացնողի կողմից վերադաս մաքսային մարմին ներկայացվող  տեղեկատվության արժանահավատության ստուգման անհրաժեշտություն կարող է առաջանալ: Այդ պատճառով նախագծով սահմանվել է համապատասխան դրույթը: 
Կատարվել են համապատասխան փոփոխություններ:

Կատարվել է համապատասխան փոփոխություն:

	2)
	ՀՀ արդարադատության նախարարություն

24.10.2014

01/8116-14
	1. Առաջարկվել է նախագծի 1-ին հավելվածի 6-րդ, 7-րդ և 8-րդ կետերից հանել ՙՙև կնքված՚՚ բառերը՝ նկատի ունենալով, որ գործող իրավական ակտերից հանվել է տնտեսվարողների կողմից ներկայացվող փաստաթղթերի կնքված լինելու պահանջը:

2. 2-րդ հավելվածի 1-ին կետի 1.1.1-ին ենթակետում ՙՙանունը՚՚ բառն առաջարկվել է փոխարինել ՙՙանվանումը՚՚ բառով, իսկ ՙՙհասցեն՚՚ բառն առաջարկվել է փոխարինել ՙՙգտնվելու վայրը՚՚ բառերով՝ համաձայն ՀՀ քաղաքացիական օրենսգրքի 58-րդ և 59-րդ հոդվածների պահանջների: 

Նույն կետի 1.1.5-րդ ենթակետում ՙՙձեռնարկության՚՚ բառը առաջարկվել է փոխարինել ՙՙկազմակերպության՚՚ բառով՝ նկատի ունենալով ՀՀ քաղաքացիական օրենսգրքի պահանջները:

3. 2-րդ հավելվածի 1.3-րդ կետի 1.3.1-ի ենթակետում և ամբողջ տեքստում ՙՙհասցեն՚՚ բառն առաջարկվել է փոխարինել ՙՙհաշվառման վայրը՚՚ բառերով՝ համաձայն ՙՙԲնակչության պետական ռեգիստրի մասինՙՙ ՀՀ օրենքի պահանջների:
4. 2-րդ հավելվածի 1-ին կետի 1.1.10-րդ ենթակետում առաջարկվել է պարզաբանել  ՙՙառանձնահատուկ մաքսային փորձառություն՚՚ հասկացությունը:
5. Կարգի բովանդակությունն անհրաժեշտ է խմբագրել՝ համապատասխանեցնելով վերնագրի պահանջին՝ համաձայն ,,Իրավական ակտերի մասին,, ՀՀ օրենքի 40-րդ հոդվածի 1-ին մասի պահանջի:

	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Համապատասխան դրույթը հանվել է :
Կատարվել են համապատասխան փոփոխություններ:



	3)
	ՀՀ կառավարության աշխատակազմ

05.11.2014

02/23.2/18373-14
	1. Նախագծի 3-րդ կետով սահմանվում է, որ ինքնագնահատման թերթիկի «Յուրաքանչյուր բաժնի ոլորտային հարցերի վերաբերյալ պատասխանները պետք է էլեկտրոնային ձևով հստակ շարադրված լինեն «Պատասխան» սյունակում», իսկ 11-րդ կետով սահմանվում է, որ  «Ինքնագնահատման թերթիկում ձեռագիր ուղղումներ կատարելն արգելվում է»: 

Եթե ինքնագնահատման թերթիկը պահանջվում է լրացնել  «էլեկտրոնային ձևով» ապա պարզ չէ «ձեռագիր ուղղումներ» կատարելու վերաբերյալ պահանջը: 

Առաջարկվում է 11-րդ կետով սահմանել, որ ինքնագնահատման թերթիկում ուղղումներ կատարելն արգելվում է:  
2. Նախագծի 12-րդ կետով սահմանվում է, որ «Ինքնագնահատման թերթիկում լրացված տեղեկատվության ձեռագիր ուղղումների առկայությունը կարող է պատճառ հանդիսանալ վերադաս մաքսային մարմնի կողմից ԱՏԳ իրականացնողի դիմումի մերժման համար»: 
Սակայն, պարզ չէ, որ դեպքում «ձեռագիր ուղղումների առկայությունը կարող է պատճառ հանդիսանալ վերադաս մաքսային մարմնի կողմից ԱՏԳ իրականացնողի դիմումի մերժման համար» և որ դեպքում` ոչ:

Առաջարկվում է 12-րդ կետը խմբագրել միանշանակ դարձնելու համար և առաջարկվում է  12-րդ կետը խմբագրել սահմանելով, որ  ուղղումներով ներկայացված  ինքնագնահատման թերթիկները  վերադաս մաքսային մարմնի կողմից չեն ընդունվում:


	Չի ընդունվել:

Ընդունվել է:


	Նախագծով սահմանվել է էլեկտրոնային եղանակով ինքնագնահատման թերթիկի լրացման պահանջ, այլ ոչ թե էլեկտրոնային եղանակով ինքնագնահատման թերթիկի ներկայացման պահանջ: Այդ պատճառով նախագծով սահմանվել է համապատասխան դրույթը:
Կատարվել է համապատասխան փոփոխություն:

	4)
	ՀՀ կառավարության աշխատակազմ

28.11.2014

02/23.2/19980-14
	1. Որոշման նախագծով հաստատվող կարգի 3-րդ կետում «Յուրաքանչյուր բաժնի ոլորտային հարցերի վերաբերյալ պատասխանները պետք է էլեկտրոնային  եղանակով հստակ շարադրված լինեն «Պատասխան» սյունակում:» նախադասությունը փոխարինել «Յուրաքանչյուր բաժնի ոլորտային հարցերի վերաբերյալ պատասխանները համակարգչային տպագրության եղանակով լրացվում են «Պատասխան» սյունակում» նախադասությամբ:

2. Որոշման նախագծով հաստատվող կարգի 11-րդ և 12-րդ կետերից հանել «Ձեռագիր» բառը:

	Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

	5)
	Հայաստանի արդյունաբերողների և գործարարների (գործատուների) միություն

13.04.2015

64
	Նախագծի վերաբերյալ առաջարկություններ և առարկություններ չկան:
	Ընդունվել է ի գիտություն
	

	6)
	Հայաստանի գործատուների հանրապետական միություն
17.04.2015

027
	1. Առաջարկվում է ինքնագնահատման թերթիկից հանել ՀՀ Մաքսային օրենսգրքի 733 հոդվածի 1-ին կետի «ա»-ից «ե» ենթակետերով ամրագրված չափանիշների պահանջները բնութագրող հարցերը` վերադաս մաքսային մարմնի աշխատանքներն ավելի դյուրին դարձնելու համար:
2. Ինքնագնահատման թերթիկի սկզբում առաջարկվում է ավելացնել մեկ լրացուցիչ հարց հետևյալ բովանդակությամբ` «Ծանոթ եք արդյոք ՀՀ Մաքսային օրենսգրքի 733 հոդվածով ամրագրված պահանջներին»` կոռուպցիոն ռիսկերը նվազեցնելու նպատակով:
	Չի ընդունվել
Չի ընդունվել
	ՀՀ Մաքսային օրենսգրքի 733 հոդվածի 1-ին կետի «ա»-ից «ե» ենթակետերով ամրագրված դրույթների արտացոլումը ինքնագնահատման թերթիկում անհրաժեշտ է արտաքին տնտեսական գործունեություն իրականացնողին լիազորված տնտեսական օպերատորի կարգավիճակ տրամադրելու վերաբերյալ որոշում կայացնելու համար:

Համաձայն ՀՀ արդարադատության նախարարության 2014թ. Հոկտեմբերի 24-ի թիվ 01/8116-14 գրությամբ ներկայացված պետական փորձագիտական եզրակացության 5-րդ կետի` Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	7)
	ՀՀ առևտրա-արդյունաբերական պալատ

	1. Առաջարկվում է որոշման նախագծով հաստատվող կարգի 8-րդ կետում «վերադաս մաքսային մարմին» բառերից հետո ավելացնել «այն» բառը, քանի որ բովանդակությունը կարող է տարաբնույթ ընկալման առիթ հանդիսանալ,

2. Առաջարկվում է ՀՀ կառավարության կողմից որոշումն ընդունվելուց հետո, մինչև ուժի մեջ մտնելը, տնտեսվարող սուբյեկտներին իրազեկման նպատակով կազմակերպել հանդիպում-քննարկում, որի նպատակով ՀՀ առևտրաարդյունա-բերական պալատը պատրաստ է աջակցել:  
	Ընդունվել է 

Ընդունվել է ի գիտություն
	Կատարվել է համապատասխան փոփոխություն


